
OPHEFFINGSPROGRAM VIR KMMO’s

Altesaam 28 kleinsakeondernemings het vir Boikanyo Solar se 
KMMO-bemagtigingsprogram ingeskryf. Die program is ontwerp 
om gereedskap aan plaaslike entrepreneurs te voorsien sodat 
hulle volhoubare ondernemings op die been kan bring en kan 
vestig. Dit sal verder bydra tot ekonomiese ontwikkeling.

Die GrowthWheel-sake-adviesinstrument bied besigheidsopleiding 
en mentorskap aan sake-eienaars en sal hulle help om volhoubare 
ondernemings te vestig. Die instrument bied sake-vaardigheidsopleiding 
in verskeie aspekte van die sake-wêreld.

OORHANDIGING VAN WERKENDE HULPBRONNE/MATERIAAL AAN KMMO’s

Twintig KMMO’s van verskillende sektore het danksy Boikanyo Solar se ondernemingsontwikkelingsprogram werkende hulpbronne/materiaal ontvang wat 
hulle in staat sal stel om hul ondernemings uit te brei.

Die doel van die program is om die uitdagings wat deur kleinsakeondernemings ervaar word aan te spreek en om hulpmiddels beskikbaar te stel wat ’n 
waardevolle impak op hul groei sal hê. Die program sal help om volhoubare klein besighede te vestig deur die opheffing van landelike en 
bestaansentrepreneurs en sal verseker dat kleinsakeondernemings die nodige hulpbronne het om te vorder.

BOIKANYO
SOLAR

Phillip Melvin, direkteur van MPOIA TRADING (Edms.) Bpk., een van die begunstigdes van die program, sê: “Boikanyo Solar het ’n reuse 
verskil in my lewe en die sukses van my onderneming gemaak deur broodnodige toerusting van die hoogste gehalte aan my te voorsien. 
Danksy die toerusting en gereedskap het ek die selfvertroue om enige uitdaging aan te pak en werk daarvan te maak.

KMMO’s sal as deel van die program leiding oor nakomingsvereistes ontvang om te verseker dat hulle aan die nodige wetlike aspekte 
voldoen. KMMO’s word ook bygestaan met hul jaarlikse belastingopgawes, belastingklaringsertifikate en hernuwing van aansoeke by die 
konstruksiebedryfontwikkelingsraad (CIDB), aansoeke ingevolge die wet op vergoeding vir beroepsbeserings, aansoeke by die sentrale 
verskafferdatabasis, sowel as die registrasie van nuwe besighede.

OORHANDIGING VAN MEDIESE TOERUSTING

Ons het ter ondersteuning van primêre gesondheidsorg in die 
Siyancuma Plaaslike Munisipaliteit broodnodige mediese toerusting 
aan 'n aantal gesondheidsorgfasiliteite oorhandig.

Die skenking vorm deel van Boikanyo Solar se 
gesondheidsondersteuningsprogram wat in vennootskap met die 
departement van gesondheid aangepak word. Die program bied 
ondersteuning aan primêre gesondheidsorgfasiliteite wat dienste aan 
die plaaslike gemeenskap lewer. Hierdie fasiliteite sluit in: die 
Breipaal-kliniek, die Bongani-kliniek, sowel as die Hester 
Malan-hospitaal en die Douglas-nooddiensstasie.

Die toerusting wat geskenk is sluit ’n elektrokardiograafmasjien, ‘n 
masjien wat lewenstekens monitor, verskeie vingerpunt polsoksimeters; 
Hilbro-laringoskoop stelle, sowel as 'n noodhulpstel in. Die 
beskikbaarheid van hierdie toerusting sal gesondheidsorgfasiliteite 
help om beter behandeling op 'n meer doeltreffende wyse te bied.

KAPASITEITSUITBOUING VIR 
GESONDHEISSORGPRAKTISYNS

Ons het die kapasiteituitbouingsinisiatief vir 
gesondheidsorgpraktisyn bekend gestel om 
gesondheidswerkers te help om hul vaardighede te 
ontwikkel sodat hulle meer doeltreffend kan wees.

Die doel van die program is om 
gesondheidsorgpraktisyns op te lei om die mediese 
toerusting wat aan die fasiliteite geskenk is, doeltreffend 
te gebruik. Die program sal sorg dat hulle goed toegerus 
en ingelig is oor hoe die toerusting funksioneer. Die 
opleiding is gemik op ontwikkeling van die individu se 
vermoëns, selfkennis, inligting en beroepsverkenning.

“Die toerusting wat aan ons nooddiensspan uitgereik is sal handig te pas kom in noodgevalle. In gevalle wat die ambulans vertraag 
word kan nooddienswerkers nou met behulp van dié toerusting help om pasiënte te stabiliseer tot die ambulans opdaag,” sê ’n 
nooddiensbestuurder van Douglas.

Gebruik seep Vryf die punte
van die vingers

Vryf die gewrigte Spoel jou hande
onder die kraan af

Droog jou hande
deeglik af

Vryf jou handpalms teen 
mekaar met vingers

GEBRUIK DIÉ SES STAPPE OM JOU HANDE TE WAS  

BLY VEILIG
#CoronaVirus
www.nicd.ac.za
www.health.gov.za

Suid-Afrikaanse COVID-19 
Hulpbronportaal: 
www.sacoronavirus.co.za

KWARTAALLIKSE UITEENSETTING (1STE KWARTAAL) KONTAK ONS

Fisiese Adres
Boikanyo Solar Site 

Kantoorure
Maandae tot Vrydae: 08:30 – 17:00

Gemeenskap Skakelbeampte
Pamela Matyeka

